
SPORT KURASHI TURLARIGA SARALASH VA ERTA YO‘NALTIRISHDA 
YAKKAKURASH ELEMENTLARIGA EGA HARAKATLI O‘YINLARDAN FOYDALANISH 

METODLARI 
 

METHODS OF USING OUTDOOR GAMES WITH ELEMENTS OF MARTIAL ARTS IN 
THE SELECTION AND EARLY ORIENTATION TO THE TYPES OF WRESTLING 

 
МЕТОДЫ ИСПОЛЬЗОВАНИЯ ПОДВИЖНЫХ ИГР С ЭЛЕМЕНТАМИ ЕДИНОБОРСТВ 

ПРИ ОТБОРЕ И РАННЕМ ОРИЕНТИРОВАНИИ НА ВИДАХ СПОРТИВНОЙ БОРЬБЫ 
 

Xamidjanov Abdulaziz Usubjon o‘g‘li1 
1Jismoniy tarbiya va sport ilmiy tadqiqot instituti doktoranti (DSc), Xalqaro toifadagi sport 

ustasi 
A.U .Xamidjanov Sport kurashi turlariga sar alash va erta yo‘naltirishda yakkakurash elementlariga eg a har akatli o‘ yi nlar dan foydalanish metodlari  
A.U .Xamidjanov Methods of usi ng outdoor games wi th el ements  of martial arts  in the sel ection and earl y orientation to the types  of wrestling  

 
Annotatsiya 

Ushbu maqolada kurash turlarini tanlash va erta yo‘naltirishda jang san'ati elementlari bilan ochiq o‘yinlardan 
foydalanish metodologiyasi ko‘rsatilgan. Kurashning sport turlariga (dzyudo, erkin va yunon-rum kurashi, belbog‘ li 
kurash, belbog‘ li kurash) texnika elementlarini o‘zida mujassam etgan o‘yinlar kiradi. 

Аннотация 
В данной статье изложена методика использования подвижных игр с элементами единоборств при 

отборе и раннем ориентировании на виды спортивной борьбы. К спортивным видам борьбы (дзюдо, вольная и 
греко-римская борьба, поясная борьба, борьба на поясах) выделяют игры, в которых сочетаются элементы 
техники. 

Abstract 
This article describes the methodology for using action games with elements of unicorn in qualifying and early 

guidance for sports wrestling. Sports wrestling (judo, freestyle and Greco-Roman wrestling, belt wrestling, wrestling) are 
games that incorporate elements of technique into the sport. 

 
Kalit so‘zlar: Sport kurashlari, saralash, yo‘naltirish, dzyudo, kurash, belbog‘li kurash, erkin kurash, yunon-rum 

kurashi, tayyorgarlik, sport yutuqlari. Yuqori malakali kurashchilar, anketa, respondent, yakkakurash, xarakatli o‘yinlar. 
Ключевые слова: Спортивная борьба, квалификация, ориентация, дзюдо, борьба, борьба на поясах, 

вольная Борьба, греко-римская борьба, подготовка, спортивные достижения. Высококвалифицированные 
борцы, анкета, респондент, единоборства, подвижные игры. 

Key words: Sports wrestling, qualifying, directing, judo, wrestling, belt wrestling, freestyle Wrestling, Greco-
Roman wrestling, prep, sports achievements. Highly qualified wrestlers, questionnaire, respondent, singles, character 
matches. 

 
KIRISH 

Mamlakatimizda ilm-fanni rivojlantirish, har bir sohada ilmiy izlanishlar olib borish va olingan 
ilmiy natijalarni amalda tatbiq etish davlat siyosatining ustuvor yo‘nalishlari sifatida qaralmoqda. 
Sport ta’lim muassasalarida iqtidorli sportchilarni raqobatbardosh faoliyatga tayyorlashni saralash 
va bashorat qilish orqali yuqori sport yutuqlarini rivojlantirish uchun raqamli texnologiyalarni 
yaratish, yangi ilmiy va amaliy yondashuvlar asosida o‘quv mashg‘ulotlarining ko‘p yillik 
bosqichlariga saralashni rivojlantirish bugungi kunda talab bo‘lib qolmoqda. Rivojlangan 
mamalakatlarda o‘quv fanlarini o‘zlashtirishga mo‘ljallangan pedagogik dasturiy vositalar, xususan, 
elektron darslik va qo‘llanmalar, avtomatlashtirilgan o‘qitish texnologiyalari, elektron axborot 
resurslari yaratilgan va ulardan keng foydalanilmoqda.  

Muammoning o‘rganilganlik darajasi. Iqtidorli sportchilarni saralash, qolaversa, sport 
kurashchilarini raqobatbardosh faoliyatiga tayyorlash, o‘quv mashg‘ulotlarining ko‘p yillik 
bosqichlariga saralashni yangicha ilmiy-nazariy yondashish asosida dolzarb muammolar qatoriga 
kiradi. Ushbu muammoni hal etishda bir qator mahalliy olimlar ilmiy tadqiqotlar olib borgan. 
Jumladan, J.M.Nurshin, R.S.Salamov, F.A.Kerimov, T.C.Usmonxo‘jayev, A.Sh.Abdullayev, 
Sh.X.Xankeldiyev va boshqalar ilmiy izlanishlar olib borib o‘zlarini darslik, o‘quv qo‘llanma, maqola 
va tezislarida saralash tizimini asoslovchi yangi taklif hamda tavsiyalar ishlab chiqishgan. Belbog‘li 
kurashning tor hamda mahalliy masalalariga qaratilgan muammolar yuzasidan F.A.Kerimov, 
N.M.Yusupov, Sh.A,Abdullayev, R.D.Xalmuxamedov, V.N.Shin, G.B.Abdurasulova, S.S.Tajibayev, 



Ijtimoiy gumanitar fanlar 🌍 https://journal.fdu.uz ISSN 2181-1571 
  PEDAGOGIKA 

 

 86 2024/№1 
 

J.M.Nurshin, Sh.A.Mirzaqulov, A.R.Taymuratov, N.A.Tastanov, Z.S.Artikovlar olib borgan tadqiqot 
natijalari alohida e’tiborga sazovor.  

Yakkakurash sport turlariga sportchilarni saralashda umumiy va maxsus jismoniy 
tayyorgarlik ko‘rsatkichlarini aniqlash va baholashga qaratilgan dissertasiya tadqiqot natijalaridan 
Z.B. Boltaev, Z.S.Artikov, S.S.Tajibayev, M.M.Qirg‘izboyev, X.Y.Matnazarov, hozirgi kunda ushbu 
sohada foydalanib kelinmoqda.  

Mustaqil davlatlar Hamdo‘stligi va xorijda mavzu yuzasidan olib borilgan bir qator 
tadqiqotlar N.P.Dudin, V.A.3aporojanov R.N.Doroxov, V.P.Guba, Platonova V.N, N.J, Bulgakova, 
V.P.Guba, S.G.Fomin, S.V.Chernov Fukuda, D.Kelly, J.Albuquerque, M.Stout, J.Hoffman 
J.Samuel, David Gracio Pedro, Paulo Martins, va boshqa ko‘pgina olimlar tadqiqot ishlarini olib 
borganlar.  

Olib borilgan tizimli tadqiqotlarga qaramasdan o‘quv va uslubiy manbalarda mazkur mavzu 
yuzasidan sport kurashi turlariga shiddat bilan rivojlanishi, ushbu sohada yangi zamonaviy 
yondashuvlar asosida kurash sport turiga bolalarni saralash tizimi va mazmunini 
takomillashtirishga oid qo‘shimcha ilmiy, ilmiy-uslubiy ishlanmalarni ishlab chiqishni talab etadi. 

Tadqiqotning usullari. Tadqiqotda ilmiy-uslubiy adabiyotlar tahlili, pedagogik kuzatuvlar, 
anketa so‘rovnomasi, pedagogik testlash, pedagogik tajriba, instrumental metod, hamda tadqiqot 
natijalarini matematik-statistik tahlil qilish kabi usullardan foydalanilgan. 

ASOSIY QISM 
Maxsus tanlangan o‘yinlar kurashda zarur bo‘lgan harakatlarni rivojlantirishga yordam 

beradi. Musobaqalarda muvaffaqiyatga erishish uchun o‘yinlarda olib borilgan harakatlning tezligi 
va koordinatsionligi muhim. Kurash turlarini o‘rganayotganda harakatli o‘yinlardan foydalanish 
yuqari samara bermoqda. Harakatli o‘yinlar bilan olib boriladigan mashg‘ulotlar vosita  

Sportga saralashning ilmiy asoslangan holatdagi samarali tashkil qilinishini yaratish talabi 
bir qator majmuaviy omillar bilan belgilanadi, jumladan, bunda – ijtimoiy-iqtisodiy, pedagogik va 
tibbiy omillar hisobga olinadi. Sport kurashi turlariga bolalarni saralash va yo‘naltirishda 
yakkakurash elementlariga o‘yinlaridan foydalanish bolalarni sport kurashi turlariga qobiliyatini 
aniqlashda foydalanish tavsiya etiladi. Sport kurashi turlari (Dzyudo, Erkin kurash, Yunon-rum 
kurashi, Sambo, Belbog‘li kurash, kurash) turlariga saralashda F.A.Kerimovni “Yakkakurash 
elementlariga ega harakatli o‘yinlar” kitobidagi 54 ta o‘yindan foydalandik. Mazkur o‘yinlarni 
respondentlarga tushuntirib o‘yinlarni sport kurashi turlari texnik elementlariga mostligini 
aniqlashda tanlab berishlari so‘raldi. Namangan viloyatining 132 nafar sport kurashi murabbiylari 
so‘rovnomada qatnashdi (1-jadvalga qarang). 

Sport kurashi turlariga saralashda yakkakurash elementlariga ega harakatli o‘yinlardan 
foydalanish metodikasi 1-jadvalda 5 ta kurash turiga harakatli o‘yinlar ajratilgan. Dzyudoda sport 
kurashiga saralashda quyidagi o‘yinlar tanlab olindi. Oyoqqa ehtiyot bo‘lish, Chalingan oyoqlar, 
Doiradan chiqarish, Toychalar, Xo‘rozlar janggi, Berkinmachoq, Himoyachi, O‘jar bolalar, Oyoq 
bilan tortishish, Qizg‘in bahs, Kvadrat Ichida baxs kabi o‘yinlar Dzyudo texnik elementlarini ega 
ekanligi aniqlandi. 

Erkin kurash sport kurashiga saralashda quyidagi o‘yinlar tanlab olindi. Eng chaqqon, 
Chapaklar, Ilgak oyoqlar, Kim birinchi keglni oladi, Kim kuchli, Tezroq tort, Qochishga urinish, 
Muvozanatni yo‘qotma, Pahlavonlar, Chaqqon chavondoz, Abjir qo‘llar kabi o‘yinlar tanlab olindi.  

Yunon-rum kurashi sport kurashiga saralashda quyidagi o‘yinlar tanlab olindi. 

Toshbaqachalar, Aravachalar musobaqasi, To‘pni egallash, Langar chop bilan olishuv, 
To‘siqlardan o‘tish, O‘rtaga tort, Hamrohingni asra, Hudud uchun bahs, Tizzada turib tirtishish, 
Gilamdan uzish, Kim kimni tortadi o‘yinlar tanlab olindi. 

Belbog‘li kurash sport kurashiga saralashda quyidagi o‘yinlar tanlab olindi. Ro‘molchani tort, 
Chetlashgan oyoqlar, Tortishuv, Arqon tortish, Arqon tortish, Orqa bilan itarish, Maydonda uch 
avlon, Harakatli ring, Gilamga yiqitish, Kel olishamiz, Tayoqcha uchun kurash, Chiziq uzra kurash 
kabi o‘yinlar tanlab olindi.  

Kurash sport kurashiga saralashda quyidagi o‘yinlar tanlab olindi. Ro‘molchani asra, To‘p 
tekkazish, Suvoriylar kurashi, Hamlani daf etish, To‘p uchun kurash, Sakrovchi chumchuqchalar, 
Panja urish, Doiradan chiqarish, Kuchli oyoqlar, Tayoqchani mahkam tut, Sakrashni ham bil kabi 
o‘yinlar ajratib olindi. Yuqoridagi o‘yindan foydalanishda mazkur o‘yinlarning muvaffaqiyati o‘yinni 
to‘g‘ri tushuntirishga katta ta’sir ko‘rsatadi. O‘yin tarkibini tushuntirishda namoyish usulini hikoya 
bilan birlashtirib tushuntirish kerak (1-rasmga qarang).  

Yakkakurash elementlariga ega harakatli o‘yinlarni quyidagicha tushuntirish tavsiya 
etiladi 

 
 
 

 

 
 
 
 
 
 
 
 
 
 

 
1-rasm. Yakkakurash elementlariga ega harakatli o‘yinlarni quyidagicha tushuntirish 

tavsiya etiladi 
Raqibni mag‘lub etish kurashchi qobiliyatini rivojlantirishning eng yaxshi usuli – bu o‘yin. 

O‘yinda bolalar o‘ziga xos xususiyatlarga ega shaxs sifatida namoyon bo‘ladi. Yakkakurash 
elementlariga ega o‘yinlar bolalarning jismoniy va aqliy fazilatlarini, aql-idrokini, irodasini va bashqa 
sifatlarini rivojlantiradi. O‘yinlar xarakterni o‘zgartiradi va shakllantiradi, qiyinchiliklarni qanday 
yengish kerakligini o‘rgatadi va raqibga hurmatni rivojlantiradi.  

XULOSA 
Xulosa yuqorida tavsiya etilgan yakkurash elementlariga ega harakatli o‘yinlarni kurash 

usullari kombinatsiyasini o‘rganishga yordam beradi. O‘yin davomida sport kurashi turlarining 
texnikasi elementlarini o‘rganish amcha qiziqarli bo‘ladi. Shuningdek, kurash elementlari bilan 
o‘tkaziladigan harakatli o‘yinlar kurashning o‘ziga xos mahoratini shakllantiradi va odamlarni jang 
san’ati kurashda g‘alaba qozonish uchun ruhiy va jismoniy kuchlarni safarbar etishga o‘rgatadi. 
Bundan tashqari harakatli o‘yinlar statik harakatlar va aqliy zo‘riqish bilan bog‘liq bo‘lgan 
mashg‘ulotlardan keyin charchoqni yengillashtiradi, bolalarning harakatga bo‘lgan ehtiyojini 
qondiradi, qolaversa, shu o‘yinlar orqali sport kurashi turlariga saralsh va yo‘naltirish ishlarini 
amalga oshirish mumkin bo‘ladi. 

